
• �Trí úsáid a bhaint as brící agus mionfhigiúirí LEGO®, tá dhá cheann déag de radharcanna beaga bídeacha cruthaithe ag Músaem Cathrach na Gaillimhe a
bhaineann le Gaillimh san am a caitheadh agus san am i láthair agus iad curtha i bhfolach ar fud na ngailearaithe.

• �Aimsigh na pearsaí seo uilig ag dul tríd an Músaem. Tosaigh ar stór na sráide (Leibhéal 0) agus lean ar aghaidh suas go dtí an dá stór os a chionn (Leibhéal 1
& Leibhéal 2).

• �Cuir tic le gach bosca  de réir mar a thagann tú ar na pearsaí. Bailigh do theastas ón deasc fáilte nuair a bheidh siad uilig aimsithe agat.

Tóraíocht Seoidíní 
do naíonáin agus do dhéagóirí agus dóibh siúd idir eatarthu

Jessica Farrell, Ealaíontóir Brící, a rinne na macasamhla 
brící LEGO® a dhearadh agus a chruthú, ©2024.



Leibhéal 0
Pádraic Ó Conaire 
I nGaillimh a rugadh Pádraic Ó Conaire (1882–1928) 
a bhí ar na scríbhneoirí Gaeilge ba thábhachtaí lena 
linn féin. 
Tar éis a bháis, chruthaigh Albert Power, dealbhadóir, 
dealbh cuimhneacháin de Shean-Phádraic a nochtadh 
ar an bhFaiche Mhór sa mbliain 1935. Ba ghearr go 
raibh sé ar cheann de na gnéithe suntais is mó a raibh 
gean ag daoine air i gcathair na Gaillimhe. Briseadh an 
cloigeann den dealbh sa bhliain 1999. Deisíodh an dealbh 
ina dhiaidh sin agus athraíodh go dtí an Músaem é ar 
mhaithe lena choinneáil sábháilte.

Tairdelbach Ua Conchobair
Bhí Tairdelbach Ua Conchobair (1088–1156) ina rí 
Chonnacht agus ina ardrí Éireann sa dara haois 
déag. 
Rinne sé dún ag béal Abhainn na Gaillimhe sa bhliain 
1124.  Bhí smacht ansin aige ar na daoine a ligfí ar an 
abhainn nó trasna na habhann agus calafort aige dá chuid 
loingis. Thángthas le gairid ar iarsmaí an dúin sin faoi 
Shráid na Céibhe, gar don Mhúsaem. 

Treibheanna na Gaillimhe 
Idir an cúigiú haois déag agus an seachtú haois 
déag, tháinig borradh faoi Ghaillimh a bhí faoi 
smacht ceithre cinn déag de theaghlaigh tráchtála 
ar a dtugtar ‘Treibheanna na Gaillimhe’. 
Is iad na teaghlaigh sin: Athy, Blake, Bodkin, Browne, 
Darcy, Deane, Font, Ffrench, Joyce, Kirwan, Lynch, Martin, 
Morris and Skerritt. Tá oidhreacht thréan d’árais chloiche, 
mar shampla Caisleán an Loingsigh, agus d’ábhar 
snoíodóireachta fágtha ina ndiaidh acu i ‘gCathair na 
dTreabh’.  

Naomh Mac Dara 
Chuir Sinach nó Mac Dara mainistir ar bun ar oileán 
amach ó chósta Chonamara sa séú céad. 
Tá séipéal cloiche álainn ón deichiú haois ar an láthair go 
fóill. Ba nós leis na hiascairí seolta na mbád a umhlú trí 
huaire mar chomhartha ómóis agus iad ag dul idir oileán 
an naoimh agus Ceann Mhása gar do láthair. Téann sluaite 
isteach ar an oileán an 16 Iúil gach bliain ar an bpátrún.

Leibhéal 1
Richard de Burgh 
Ba é Richard de Burgh (c.1193–1243) Tiarna 
Chonnacht na nAngla-Normannach agus ghabh sé 
dún na Gaillimhe ó na Gaeil sa bhliain 1232. 
Eisean a thóg an caisleán cloiche ar fhás baile mór na 
Gaillimhe timpeall air. Tháinig an baile mór, a raibh balla 
cosanta thart air, faoi bhláth de bharr cúrsaí tráchtála.  

Gráinne Ní Mháille
Bean d’uaisle na nGael, máistir loinge agus foghlaí 
mara a bhí i nGráinne Ní Mháille (c. 1530–1603), nó 
Gráinne Mhaol, a raibh ceannas aici ar na réimsí 
farraige le cósta Chonnacht. 
Thart ar an mbliain 1546, phós sí Domhnall Ó 
Flaithbheartaigh as Caisleán Bhun Abhann i gConamara, 
ag cruthú ceangal dlúth idir an dá dhream Ghaelacha ba 
mhó le rá in iarthar na hÉireann. 

Ruaidhrí Ó Flaithbheartaigh 
I Maigh Cuilinn a rugadh Ruaidhrí Ó 
Flaithbheartaigh (1629–1718) an tiarna deireanach 
ar dhúiche Gaelach Iar-Chonnacht a shíneadh ó 
Loch Coirib go dtí an cósta thiar i ré na meánaoise. 
Rinne sé foghlaim le bheith ina staraí agus d’fhoilsigh 
sé an leabhar cáiliúil Ogygia ina leagtar amach scéal na 
hÉireann ó aimsir na díleann anall go dtína linn féin. 

Iascairí an Chladaigh
Tá an Cladach, baile iascaireachta a d’fhás taobh 
amuigh de bhallaí bhaile na Gaillimhe i ré na 
meánaoise, suite le béal Abhainn na Gaillimhe. 
Tithe ceann tuí a bhíodh ann, ina gcónaíodh iascairí 
agus a dteaghlach, Gaeilge á labhairt acu agus iad ag 
maireachtáil de réir shean-nósanna na nGael, rud a bhí 
éagsúil le muintir an bhaile mhóir. 

Leibhéal 2
Mná Éisc an Chladaigh
Nuair a thagadh iascairí an Chladaigh i dtír leis 
an iasc, is iad mná an Chladaigh a dhíoladh iad ar 
mhargadh an éisc taobh leis an bPóirse Caoch. 
Amuigh faoin aer dóibh, ba mhinic leis na mná seo seál 
trom ollann, ar a dtugtaí Seál na Gaillimhe, a chaitheamh 
aniar thar na guaillí nó thar mhullach a gcinn, lena sábháil 
ar fhuacht, gaoth agus báisteach.  

An Banphrionsa Gaillimh
Abhainn na Gaillimhe atá riamh i nGaeilge ar an 
abhainn a dtugtar The River Corrib i mBéarla air 
mar gheall ar ainm na locha. 
Clocha (a ritheann an abhainn os a gcionn) a chiallaíonn 
gaillimh, ach deirtear i leabhar ó ré na meánaoise gur 
ainmníodh an abhainn as Gaillimh (nó Galvia), iníon rí 
Bhreasail, a bádh san abhainn. 

Taighdeoir MedTech
Béarlagar é MedTech (giorrúchán ar 
Theicneolaíocht an Leighis i mBéarla) ag 
tagairt don obair taighde, dearthóireachta agus 
déantúsaíochta maidir le feistí leighis a chuireann 
feabhas ar an saol ag daoine a bhfuil galar orthu nó 
atá faoi mhíchumas. 
Tá níos mó ná 40,000 duine ag obair in earnáil 
Theicneolaíocht an Leighis in Éirinn. Is mó, in aghaidh 
an duine sa daonra, a easpórtáiltear as Éirinn de tháirgí 
a bhaineann le feistí leighis ná as aon tír eile san Eoraip 
agus tá sí ar na 5 mhol is tábhachtaí ar domhan maidir le 
hobair taighde ar chúrsaí MedTech.

Eolaí Muirí
Tír Éire atá ar oileán lena bhfuil 7,500km de chósta. 
Tá deich n-oiread achar an oileáin sa réimse 
farraige a ghabhann leis an tír. 
Tá tábhacht ollmhór leis an bhfarraige d’Éirinn – maidir le 
bia, fostaíocht agus pléisiúr, chomh maith leis an mbaint 
a bhíonn aici le cúrsaí aeráide agus aimsire. Déanann 
Eolaithe Muirí scrúdú ar réimsí farraige, staidéar ar a 
maireann faoin uisce agus éiceachórais a chosaint. 

Cuirtear tuilleadh eolais faoi na pearsaí éagsúla ar fáil thíos duit...




